
GA WEKU LƐ
Gamɛi yeɔ tsɛsɛɛ nii, nɔ ni blɔfomɛi tsɛɔ lɛ akɛ “Patrilinial inheritance” 
lɛ. Ga maŋ fɛɛ maŋ lɛ, akutsei kɛ shiai srɔtoi ni ebua amɛhe naa yɔɔ 
mli. Ni emli bii lɛ kɛ mɔ ni bato maŋ lɛ shishi lɛ hiɛ weku tsakpaa loo 
tɔkpaa ko.  

Shia fɛɛ shia loo we fɛɛ we yɛ amɛdiɛŋtsɛ amɛgbɛi ni amɛwoɔ. Ajara 
gbɛi ni awoɔ nɛɛ mli kui enyɔ, ni bɔleɔ yɛ bɔ ni awoɔ lɛ naa, kɛjɛɔ yinɔ 
kome kɛyaa yinɔ kroko. No ji Nii mɛi kɛ Naa mɛi kɛ amɛnabii hiɛɔ gbɛi 
kome. Ni shia fɛɛ shia loo weku fɛɛ weku yɛ amɛdiɛŋtsɛ amɛjemawɔŋ 
ni amɛjaa. Jemaŋwɔŋ nɛɛ yɛ Weku loo adebɔɔ shia loo We lɛ, ni ji 
amɛshikwɛɛ shia lɛ diɛŋtsɛ mli. Bei pii lɛ, mɔ ni eda loo etsɛ fe fɛɛ yɛ 
weku lɛ mli lɛ, ji mɔ ni feɔ wekunukpa. 

Yɛ kusum naa lɛ, Gamɛi titri, ni ji hii lɛ nyɛɔ amɛ kɛ yei pii hiɔ shi akɛ 
amɛŋamɛi. Ni kɛ eba lɛ nakai lɛ, yei lɛ hiɔ he kroko, ni amɛwumɛi lɛ hu 
hiɔ he kroko. Bei babaoo lɛ, gbekɛbii hii ni afɔ lɛ, kɛ amɛnyɛmɛi hiɔ “ 
yei Adebɔɔ we”, loo yei ashia kome mli aahu, kɛyashiɔ be ni 
amɛdaraa kɛshɛɔ hii loo amɛyeɔ tamɔ afii 12 loo 13 kɛyaa loo nɔ, dani 
amɛbaa amɛtsɛmɛi awe loo hii adebɔɔ we lɛ. 

Yɛ hii akutsei amli titri lɛ, hii lɛ jɛɔ shia kome mli. No ji akɛ, tsɛ kome 
mli amɛjɛ loo tsɛ kome fɔ amɛ. Shi jeee nakai ji bɔ ni eyɔɔ lɛ yɛ, yei 
akutsei amli. Enɛ jɛ tsɛsɛɛ niyeli ni Gamɛi yeɔ lɛ hewɔ. Yei abii ni 
amɛfɔɔ lɛ, hii lɛ anɔ ni, ni no hewɔ lɛ, hii lɛ agbɛi akɛwoɔ amɛ bii lɛ.

Bei komɛi lɛ onaa yei krokomɛi ni ejɛɛɛ nyɛ awo weku lɛ mli. Enɛ 
baa mli yɛ gbla ni ayaa hewɔ. Efɔɔɔ kaa akɛ obaana ni nuu ko eha 
eŋa kɛ lɛ nuu lɛ nyɛ awo ni ji eŋa lɛ shaayoo eyahi shi. Bɛja efi loo 
yoo lɛ bɛ wekunyo ko kwraa ni bɛŋkɛ. 

NIBII NI AFEƆ YƐ ADEBƆƆ WE LOO SHIA 
Hii Adebɔɔ shia 

• Yɛ hii awe loo shia lɛ, onaa hii ni edara titri ni eye kɛjɛ afii 12 
kɛyaa. 

• Hii awe loo shia lɛ, kpata loo latɛ bɛ jɛi, ejaakɛ hii lɛ ehooo nii. 
Yei loo amɛŋamɛi lɛ ji mɛi ni hoɔ nii kɛbahaa amɛ. Ni kɛ nuu lɛ bɛ 
ŋa lɛ, enyɛ Awo ji mɔ ni bahaa lɛ niyenii. 

• Atsuɔ kusumii srɔtoi yɛ hii adebɔɔ we nɛɛ, ni akɛ kusumii nɛɛ fɛɛ 
woɔ shia wɔŋ lɛ hiɛ nyam. No ji, akɛ ni hii lɛ fɛɛ jɛ weku kome mli 
hewɔ lɛ, amɛjaa wɔŋ kome titri. 

• Hii lɛ kwɛɔ ni weku lɛ nitsumɔ aya nɔ. No ji kɛ wuo ayaa lɛ, 
amɛfɛɛ amɛwaa ni akpɛɔ yaa lɛ yɛ adebɔɔ we lɛ loo shia lɛ mli. 

Yei Adebɔɔ We lɛ 

• Yei ni ebote gbla mli lɛ kaa he amɛkɛ amɛnyɛmɛi hiɔ shia kome 
mli. No ji onyɛɔ onaa yei nyɛmɛi, bii, kɛ bii abii, loo 
nanakansowai yɛ yei ashia kome mli. 

• Yei ashia nɛɛ mli afɔɔ nibii ahe fɛɛ yɛ, ni jɛi hu ahoɔ nii yɛ titri. 

• Gbekɛbii babaoo fɔɔ yei ashiai nɛɛ hii, ni ajaa wɔji srɔtoi hu yɛ 
yei ashia lɛ amli. 

• Yei lɛ tsuɔ amɛ nitsumɔi srɔtoi hu. 
• yei ashia lɛ amli. 

• Yei lɛ tsuɔ amɛ nitsumɔi srɔtoi hu. 

Shia loo akutsei krokomɛi ashihilɛ 

Shiai komɛi yɛ ni yɛ srɔto kwraa yɛ Gamɛi ashiai ni wɔtsi ta momo lɛ 
he. Mɛi komɛi nyɛɔ amɛ kɛ amɛŋamɛi, kɛ amɛbii fɛɛ hiɔ shia kome mli. 

Kukufoo 

Yɛ hii adebɔɔ shiai amli lɛ, hii lɛ fɛɛ jɛɔ wekutɔkpaa kome mli, shi yei 
adebɔɔ shia lɛ bɛ nakai. Yei lɛ nyɛɔ amɛjɛɔ wekui srɔtoi amli. Hii ashiai 
lɛ titri lɛ, jɛi afeɔ kusumi nibii yɛ. Shi yei awei amli titri lɛ, afɔɔ nibii ahe 
ni ahoɔ nii yɛ jɛi. 

This Article was translated into Ga by Nii Adjetey Adjei of 
Obonu TV

